EGILEA: Ihigo Legorburu Arregi

DOINUA: Baneza eta banitu

1

Mugikor berrien dantza
gelako piper ta gatza

ta nik haiek gabe, antza
bizi dut momentu latza.

Beste guztiek bana daukate,
modernoa ta zehatza

baina nik haren beharrik gabe
sortzen diet mesfidantza ...
Aurrera-penak gurean ere
atzean zenbat triskantza!
Gaur eguneko xenofobiak
teknologietan datza. (BIS)

3

Zorionaren bermean
jartzen dudan kemenean
hemen Julen, Julene han ...
ta ni hor aldamenean!

Ikaskideen errespetua
lortzearen izenean

nire burua umiliatzen dut
aukera sortzen denean.
Beste guztiek onar nazaten
saiatu ohi naizenean
zeinen zaila den ni izatea
besteak gu direnean. (BIS)

5

Jazarpenaren tabuak
teknikaz horren landuak
eskoletan goi-karguak
irizpidetan, malguak.

Bullyng-a jasan ezinik ni ta
beste lagun koittaduak

lo etxean ta berriro preso
gelan, guztiz otzanduak.
Askatasuna ta nortasuna
jada erabat galduak ...
Eskolan preso betetzen dira
han hirugarren graduak. (BIS)

GELAKO AZKENA

2

Gizarte honen ordenak
berdindu nahi gaitu denak
ezberdinari kondenak
ezarriz, triste gehienak.

Pentsatzeari utzia dio

gazteon hiru laurdenak
itsutasun hain ikusgarriak
mugitzen dizkit barrenak!
Guzti hau lehenak salatu arren
zergatik gara azkenak?
Noranzko zuzen ta egokira
desbideratu garenak ... (BIS)

4

Bihotz emotikonoak,
reggetoi politonoak

ta selfie erdi-pornoak ...
dira gure ikonoak.

Burumakur ta pozik halare
behartuz lepaornoak

gure algarak meme-en menpe,
ez dira autonomoak!

Aspaldi ahaztu genituen guk
sokasalto ta kromoak

gure plazaren elkarguneak
bihurtuz telefonoak. (BIS)

6

Euskaltel, Symio, Movistar
erreferente ta ipar ...
Baina dena haien bizkar
utziz gero, zenbat liskar!

“Mugikorrik bai edo ez?” demak
egin du mundua bitar
erdibideko punturik gabe

hain zurrun, horren militar ...
Ironikoki galdetuz orain

egin nahi nuke irripar:
Mugikor-tasun pasibo honek
egiten gaitu herritar? (BIS)



7

Jazartuaren klitxea:

“Zu zerbitzari, pintxea!”
Hitzez sartzean iltzea
ze erraza den ohitzea.

Barneraturik dugu bizitza
dela soilik “ez hiltzea”

gure barruko beste ni-ekin
arratsaldero biltzea.

Baina lagunak urrun izanik
lortzen badut ez mintzea
nola liteke lagun faltaren
hustasunak jipoitzea ... (BIS)

EZ FRIKI

8

Norbera isolatzea

izan liteke trantzea ...
Konponbide ta partxea:
Lasaitasunez hartzea.

Egia sarri hegia bada

beharrezko du “hatxe”-a

ta niri ere komeni zait gaur

alde onak onartzea.

Baina ez dut nahi Whatsap ta Twitter
izatera behartzea

aplikazio onena baita

burua aplikatzea. (BIS)



